
Annotatsiya: Mazkur maqolada bozor iqtisodiyoti sharoitida respublikamiz sanoat korxonalarida personal mehnatini 
tashkil etish, uni rivojlangan bozor iqtisodiyotli mamlakatlardagi sanoat tarmoqlari va sohalarida amal qilayotgan mehnat 
resurslarini boshqaruvi tajribalari asosida optimallashtirish yo‘nalishlari tadqiq etilgan. Buning uchun, iqtisodiyoti rivo-
jlangan mamlakatlar korxona va tashkilotlarida qo‘llanib kelinayotgan inson resurslarini boshqarishning bir qator kont-
sepsiyalari va modellari chuqur o‘rganilgan va ularni mamlakatimiz sanoat korxonalari personal faoliyati sohalarida tatbiq 
etish bo‘yicha taklif va tavsiyalar ishlab chiqilgan.

Kalit so‘zlar: sanoat korxonasi, inson omili, mehnat resurslari, optimallashtirish, inson resurslarini boshqarish, model, 
kontsepsiya, mehnat unumdorligi, iqtisodiy samaradorlik, ishchi kuchi.
Abstract: In this article, in the conditions of the market economy, the ways of organizing personnel work in the industrial 
enterprises of our republic, optimizing it based on the experiences of the management of labor resources in the industrial 
sectors and sectors of developed market economy countries are researched. For this purpose, a number of concepts and 
models of human resource management used in enterprises and organizations of economically developed countries were 
deeply studied, and proposals and recommendations were developed for their implementation in the fields of personnel 
activities of industrial enterprises of our country.

Key words: industrial enterprise, human factor, labor resources, optimization, human resource management, model, con-
cept, labor productivity, economic efficiency, workforce.
Аннотация: В данной статье в условиях рыночной экономики рассмотрены пути организации работы персоналов 
на промышленных предприятиях нашей республики, исследовано ее оптимизации на основе опыта управления 
трудовыми ресурсами в отраслях промышленности развитых стран с рыночной экономики. С этой целью был 
глубоко изучен ряд концепций и моделей управления человеческими ресурсами, используемых на предприятиях 
и организациях экономически развитых стран, и разработаны предложения и рекомендации по их внедрению в 
сферы деятельности персоналов промышленных предприятий нашей страны.

Ключевые слова: промышленное предприятие, человеческий фактор, трудовые ресурсы, оптимизация, управ-
ление человеческими ресурсами, модель, концепция, производительность труда, экономическая эффективность, 
рабочая сила.

K I R I S H
Bozor iqtisodiyoti sharoitida boshqaruv tizimi samaradorligi sanoat korxonalari faoliyati natijasi va unum-

dorligini oshirishning muhim omili hisoblanadi. Boshqaruv tizimini sanoat korxonasi faoliyatini tashkil etishiga 
ta’siri asosan uning ikki sohasida, ya’ni inson resurslarini boshqarishda va operativ boshqarishda (sanoat 
ishlab chiqarish faoliyatini boshqarishda) sezilarli namoyon bo‘ladi. Rivojlangan bozor iqtisodiyotli mamlakat-
larda mehnat resurslarini boshqaruviga alohida e’tibor beriladi. Amerikalik olimlar M.X.Miskon va M.Albertlar 
insonlarsiz tashkilot yo‘q. Zarur bo‘lgan insonlarsiz hech bir tashkilot faoliyat ko‘rsata olmaydi va o‘z maqsad-
lariga erisha olmaydi [1], deb e’tirof etishadi. 

Rivojlangan bozor iqtisodiyoti mamlakatlarida inson resurslarini boshqarishning bir qator kontsepsiyalari va 
modellari ishlab chiqilgan. Ushbu model va kontsepsiyalar ishlab chiqarishning muhim omillaridan biri, “inson 
omili”dan foydalanish hisobiga korxona faoliyati samaradorligini oshirishga yo‘naltirilgan, bunda boshqaruvning 
ustuvorligi va milliy psixologik tamoyillari kabilar mujassamlangan. Masalan, K.R.Makkonell va S.L.Bryular XX 
asrning 80–90-yillarida AQShda mehnat unumdorligining o‘sishi darajasini pasayib borishini tahlil qila turib, 
uning asosiy sabablaridan biri sifatida institutsional ahamiyatga ega bo‘lgan omillarni e’tirof etishadi: ya’ni 
mehnatni tashkil etish, ichki ishlab chiqarish munosabatlari, boshqaruv xodimlarining oddiy ishchilar bilan mulo-
qoti kabi holatlar unumdorlikka ta’sir qilgan [2] deb aytishadi. 

Yollanma ishchilarni ish beruvchilardan begonalashuvi, shuningdek, ular o‘rtasidagi ziddiyatli holat, ularni 
ishlab chiqarish qarorlarini qabul qilishlarida ishtirok etishlariga imkoniyat bermaydi [3]. Shuningdek, korxona va 
tashkilotlarda xizmatchilarining o‘z manfaatlari bilan firma manfaatlari uyg‘unlashtirilmaydi, oqibatda intensiv va 
unumli ishlashlari uchun motivatsiya mavjud emas. Menejerlar ishini baholash, motivatsiyalash va taqdirlash 
maksimal foyda olish uchun qisqa muddatli vazifalarni bajarish bilan belgilangan. Buning natijasida esa uzoq 
muddatli istiqbollashtirishda mehnat unumdorligini oshirishga kam e’tibor berilgan [4]. AQShdan farqli Yaponi-
yada aksincha, yollanma ishchi-xizmatchilarni aksariyati kafolatlangan ish o‘rinlariga ega, shuningdek ular 
firma qarorlarini qabul qilishda faol ishtirok etishadi, firma foydasidan beriladigan mukofotlar korxona manfaati 
va xodimlar daromadini uzviy bog‘liqligini ta’minlaydi. 

T A D Q I Q O T  M E T O D O L O G I YA S I 
Tadqiqotda tizimli tahlil, qiyosiy tahlil, makroiqtisodiy tahlil, guruhlash, eksperiment, dekompozitsiya, 

adaptiv usullar, innovatsion va integratsion yondashuvlar, xalqaro tajribalar asosida sanoat korxonalarida 
mehnat resurslarini boshqarish model va kontsepsiyalar tahlili va aprobatsiyasidan foydalanildi.

Mamlakatimizda hozirgi davrda samarali ijtimoiy mehnat munosabatlarini qaror topishi uchun personalni 
boshqarishni optimallashtirish metodologiyasi asosini va amaliyotini ishlab chiqish zarur. Sanoat korxonalarida 
personalni boshqarishni optimallashtirishdan maqsad – xodimlardan unumli foydalanish hisobiga korxona faoli-
yati samaradorligini oshirish hisoblanadi. Ushbu bosh maqsad quyidagi kichik maqsadlar yig‘indisidan iborat 
bo‘lib, ularga erishish personalni boshqarishni yanada takomillashtiradi: 

● korxonada ishchi kuchi sifatini oshirish;
● mehnatni rag‘batlantirish hisobiga mehnat unumdorligi va mehnatning yuqori natijadorligi hamda 

mehnat intensivligiga erishish;
● inson kapitaliga yo‘naltirilgan investitsiyalar samaradorligini oshirish.
Yuqorida keltirilgan maqsadlardan kelib chiqqan holda, bozor iqtisodiyoti sharoitida mehnat resurslarini 

boshqarishni optimallashtirishning uchta asosiy vazifalarini keltirishimiz mumkin:
● personalni shakllantirish;
● personalni rivojlantirish;
● mehnat faoliyati sifatini oshirish.
Yuqorida ta’kidlab o‘tilgan maqsad va vazifalarga erishish vositasi bo‘lib, korxonalarda personalni boshqa-

rish tizimini yaratish hisoblanadi. Bunda shuni e’tirof etish jozki, ushbu tizim inistitutsional yo‘nalishda bo‘lishi, 
ya’ni personalni boshqarishning maxsus xizmati, kadrlar bo‘limi yoki boshqa maxsus bo‘g‘in ko‘rinishida bo‘lishi 
majburiy emas. Ishlovchilar soni kam bo‘lgan korxonalarda personalni boshqarish tizimi tashkilot maqsadiga 
erishish va mehnat resurslaridan samarali foydalanishni ta’minlovchi kadrlarni boshqarish vosita va usullarini 
o‘zida mujassamlashi lozim. Korxonada personalni boshqarishni personalni boshqarish bo‘yicha menejer yoki 
korxona rahbari yoki tadbirkor tomonidan amalga oshiriladi. Ularning qaysi biri boshqaruvni amalga oshirmasin 
boshqarish usul va vositalari bo‘yicha boy tajribaga ega bo‘lishi zarur. Biz, personalni boshqarishni optimal-
lashtirish maqsadiga erishish vosita va uslublarini boshqaruv vazifalaridan kelib chiqqan holda uch guruhga 
ajratishimiz mumkin:

1. Personalni shakllantirish. 
● mavjud resurslarni, ehtiyojlarni baholash, kelajak ehtiyojlarini qondirish dasturlarini ishlab chiqishning 

tarkibga oluvchi mehnat resurslarini rejalashtirish;
● malakali va qobiliyatli ishlovchilarni suhbat, sinov, test o‘tkazish asosida tanlab olish;
● intensiv va natijaviy mehnatni rag‘batlantirish uchun ish haqi va boshqa imtiyozlarni belgilash. 
2. Personalni rivojlantirish.
● ishlovchilarni tashkilot tartibi, an’analariga tez moslashishini ta’minlash uchun kasbiy va ijtimoiy muhitni 

yaxshilash;
● ishlovchilarni mehnat unumdorligini oshirishni ta’minlash maqsadida ularni tayyorlash va qayta tayyor-

lash;
● korxona boshqaruv tizimini takomillashtirish maqsadida rahbar- xodimlarni tayyorlash;
● ishlovchilarni xizmat mansablarini oshirib borishni boshqarish, bu holda ishlovchilar mehnati samara-

dorligi oshadi, ular o‘z imkoniyatlari va qobiliyatlarini tashkilot manfaatlarini qondirishga qaratishadi.
3. Mehnat hayoti va sifatini oshirish.
● mehnatning mazmuni va majburiyatini kengaytirish yo‘nalishida mehnatni tashkil etishni takomillashti-

rish, ishlovchini o‘z mehnatidan qoniqishini kuchaytirish maqsadida ularni mustaqil qaror qabul qilishini 
oshirish, mehnatga qiziqish, shaxsni kamol topishidagi ehtiyojlarini qondirish maqsadida imkoniyatlarni 
yaratish;

● mehnat shartnomalarini takomillashtirish.
Personalni boshqarishni optimallashtirish yuqorida e’tirof etilgan barcha elementlarni qamrab olishi lozim. 

Ularni bir nechtasi mamlakatimiz sanoat korxonalari kadrlar ishida faydalanib kelinmoqda, ba’zilari esa mutloqo 
yangi elementlardir. Ushbu elementlarni biz o‘z tadqiqotimizda tadqiq etamiz va ulardan sanoat korxonalarida 
personalni boshqarishni optimallashtirish uchun imkoniyatini to‘liqroq baholashga harakat qilamiz.

Bizning fikrimizcha, sanoat korxonlari personalini boshqarishni muhim va murakkab vazifasi bo‘lib, moddiy 
va ma’naviy rag‘batlantirish tizimini shakllantirish hisoblanadi. Chunki, ushbu tizimni shakllantirish nafaqat ish-
lovchilarni samarali mehnat qilishlariga, balki shaxsiy va korxona manfaatlarini uyg‘unlashuviga olib keladi. 
Hozirgi vaqtda ushbu takomillashgan tizimni yaratish va rivojlantirish uchun Yaponiyada ko‘proq e’tibor berilm-
oqda. Bu maqsadda ularda “umrbod ish bilan bandlik” (ko‘proq yirik va o‘rta sanoat korxonalarida), ish stajiga 
bog‘liq holda ish haqini oshirish, uzluksiz malaka oshirish, ishlovchini ichki mehnat qilish rezervlarini mehnat 
faoliyatiga jalb qilish asosida mehnatning mazmunini boyitish kabi tizimlar sanoat korxonalari faoliyatida keng 
joriy etilmoqda. Shuningdek, ishlovchini sanoat korxonasini ishga kirishib ketishi uchun turli xil uslub va usull-
ardan keng foydalanilmoqda. 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

698 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

Bizning fikrimizcha, mamlakatimizda bozor munosabatlarini yanada rivojlantirish va takomillashtirish maq-
sadida sanoat korxonalarida (umumiy ijtimoiy ishlab chiqarishda) yaponlarni personalni boshqarish bo‘yicha 
tajribalarini qo‘llash maqsadga muvofiqdir. Chunki sotsializm davrida shakllangan ijtimoiy mehnat munosa-
batlari bir qator elementlarini hozirgi sharoitda yapon savdo menejmenti tamoyillariga moslashtirishga imkon 
beradi. Yaponlarning personalni boshqarish amaliyoti mamlakatimiz korxonalarida boshqarish tizimida qo‘llan-
ishi va shakllantirilishi mumkin, ammo rivojlangan bozor iqtisodiyotli g‘arb mamlakatlari, AQSh tajribalarini ham 
chetda qoldirmaslik kerak. Xususan, AQShda personalni boshqarishda individualizm tamoyili katta o‘rin tutadi. 
Masalan, Amerikalik iqtisodchi olim S.Robinsning [5] inson resurslarini boshqarish modeli yaponlarni personalni 
boshqarish kontsepsiyasidagidek tashkilotga (firmaga) sadoqatlik tamoyiliga asoslanadi. Ammo, S.Robins taklif 
etgan model bo‘yicha maqsadga erishish yapon variantidan farq qiladi. 

Ijtimoiy muhitni o‘zgarishiga mos holda inson resurslarini boshqarish kontsepsiyasida ham o‘zgarish sodir 
bo‘la boshladi. Buni AQShdagi inson resurslarini boshqarish kontsepsiyasida ko‘rishimiz mumkin (1-jadval). 

1-jadval: AQShda inson resurslarini boshqarish kontsepsiyasi rivojlanishining asosiy bosqichlari1

Davrlar Boshqaruv obekti Ishlovchilarning ustuvor 
ehtiyojlari

Boshqaruv faoliyatining asosiy 
yo‘nalishi

1929-yildagi 
iqtisodiy 
inqirozgacha 
bo‘lgan davr

Ishlab chiqarish 
texnologiyasi, mehnat 
unumdorligini oshirish

Mehnat sharoitining xafsizligi, 
yuqori mehnat unumdorligi asosida 
ish haqini oshirish

Mehnat xafsizligi va uni tashkil 
etish, yuqori mehnat unumdorligini 
rag‘batlantirish dasturlari

1930–1960-yillar Iqtisodiy kafolat va 
ijtimoiy ko‘mak

Iqtisodiy va ijtimoiy 
xafsizlik kafolati

 Pensiya taminoti, sog‘liqni saqlash 
va boshqa dasturlar

1960–1970-yillar Ijtimoiy hamkorlik Boshqaruv qarorlarini qabul 
qilishda ishtirokini kengayishi

Boshqaruvda, javobgarlik 
majburyatida hamkorlikda 
qatnashish jarayonini ishlab chiqish

1970–1990-yillar Mehnatni xarakteri
Mehnat mazmunini qobiliyat va 
talabga mos kelishi, ishda bir 
xillikni bartaraf etish

Ishning ketma-ketligi, vazifa va 
burchlarni birlashishi, mehnatni 
tashkil etishni jamoa shakli

1990–2000-yillar Mehnat resurslari 
harakati

Iqtisodiy pasayish davrida ish bilan 
bandlik kafolati

Ishchi kuchini qayta taqsimlash, 
qayta tayyorlash, ish topishda 
ko‘maklashish

2000-yil va undan 
keyingi davr

Ishchi kuchi tarki-bida 
tub o‘zgarish malakali 
kadrlar-ning taqchilligi

Doimiy o‘zgarib turuvchi sharoitga 
va ishlab chiqarish talabiga 
moslashish uchun imkoniyatlarini 
kengayishi

Inson resurslarini strategik 
rejalashtirish

Hozirgi vaqtda amerika menejmentining boshqaruv amaliyotida maqsadli dastur usulidan foydalaniladi. Bu 
uslubning mohiyati shundan iboratki, inson resurslari shakllanganidan so‘ng jalb qilish, yollash, ishlovchilarni 
mehnat faoliyatiga tayyorlash va xizmat munosabatlarini berish bo‘yicha dasturlar ishlab chiqiladi. Bu dasturlar 
asosida firma maqsadini realizatsiya qilishga qaratiladi.

Tadbirlarini ishlab chiqishda o‘qitish va qayta tayyorlash dasturlariga alohida e’tibor qaratiladi. O‘qitish va 
qayta tayyorlash dasturi samaradorligi quyidagi asosiy talablarini bajarish asosida ta’minlanadi:

1. O‘qitishni aniq maqsadini belgilash – ishlovchi o‘qitish va qayta tayyorlash maqsadi, uning mehnat 
unumdorligiga ta’sirini tushunib etishi lozim;

2. O‘qitish va qayta tayyorlash uchun qulay sharoit va muhitni yaratish;
3. O‘qitish va qayta tayyorlashning har bir bosqichida o‘rganilgan ko‘nikma va tajribalarni amaliyotda foy-

dalanish uchun shart-sharoitlar yaratish.
Bugungi kunda xizmat munosabatlarini oshirib borishni boshqarish dasturini ishlab chiqish va amalga 

oshirish keng foydalanilmoqda. Bunday dasturlar shaxsning tashkilotchilik qobiliyatini rivojlantirish uchun muhim 
ahamiyat kasb etadi. Dasturni amalga oshirish natijasida personalda tashkilotga sodiqligi, mehnat unumdorligi 
va mehnat motivatsiyasi oshadi, shuningdek, kadrlar qo‘nimsizligi kamayib boradi.

Mehnatni tashkil etishni optimallashtirishning ijtimoiy-texnik mezonlari quyidagilardan iborat:
● mehnatni turli-tumanligi;
● bajarilayotgan ishga tegishli qarorlarni qabul qilish imkoniyati;
● ishlovchining muqobilligi;
● ishchi operatsiyalari tsiklining optimal muddati;

1 Robins S. Personnel. The Menejment of Humans Resources. N.U, 2012. –S. 17-18.

● ishchilar tomonidan ijtimoiy ko‘makni his qilish;
● mehnat operatsiyalarining o‘zgarish imkoniyati;
● har bir ishchining mehnat natijalari haqida hisobot tuzimini yaratish;
● kasb va mansabni o‘sish imkoniyati.
Shuni e’tirof etish joizki, mehnatni tashkil etishni o‘zgartirish dasturini muvaffaqiyatli amalga oshirish uchun 

ishchilarni mustaqilligi, javobgarligini oshirishga, tashkiliy yangiliklarni joriy etishga psixologik jihatdan tayyor-
garligi zarur. Boshqaruv amaliyoti tajribasi shundan dalolat beradiki, intiluvchan, mehnatga ijodiy yondashuvchi 
ishchilarni mehnatining mazmunini boyitish bo‘yicha o‘zgarishiga ijobiy qaraydilar.

G‘arb mamlakatlaridagi personalni boshqarish amaliyoti va asosiy kontsepsiyalari tahlili asosida shuni 
ta’kidlash mumkinki, sanoat korxonalarida mehnat resurslaridan foydalanish samaradorligini oshirish uchun 
yuqoridagi dasturlarni qo‘llash mumkin.

Bizning fikrimizcha, iqtisodiyotni modernizatsiyalash sharoitida sanoat korxonalarida mehnat resurslaridan 
foydalanish samaradorligini oshirish omillarini tahlil qilish natijasi quyidagi xulosalarni qilishga imkon beradi:

1. Sanoat korxonalarida foydalaniladigan barcha resurslar ichida korxonaning samarali amal qilishga 
erishish uchun mehnat resurslari hal qiluvchi ahamiyatga ega.

2. O‘zbekistonda zamonaviy bozor iqtisodiyoti sharoitda sanoat korxonalarining amal qilish xususiyati 
sanoat korxonalari mehnat resurslaridan foydalanish samaradorligini oshirishning asosiy omillari xusu-
siyatlariga bog‘liq, ya’ni:

● faoliyatning bozorli tavsifi;
● tarmoq ichidagi raqobatni kuchliligi;
● mehnat bozorida ishchi-xodimlari o‘rtasida raqobatni yuqoriligi;
● ishlab chiqarish jarayoniga kiritilgan investitsiya hajmining pastligi.
3. Sanoat korxonalarining mehnat salohiyatidan samarali foydalanish omillarini bazis belgilariga asoslanib 

uch guruh ajratib ko‘rsatish mumkin:
● mehnat vositalaridan intensiv va sifatli foydalanish bilan tavsiflanuvchi omillar;
● ishchi kuchi sifati va undan ratsional foydalanish darajasi bilan tavsiflanuvchi omillar;
● sanoat korxonalari xodimlarining ijtimoiy va kasbiy faolligi samaradorligi bilan tavsiflanuvchi omillar.
4. Mehnat vositalaridan foydalanish samaradorligi va sifati bilan tavsiflanuvchi omillar quyidagilardan iborat:
● jonli mehnatni qisqartirish hisobiga ishchi kuchidan foydalanish samaradorligini oshirish korxonada 

band bo‘lganlar sonini qisqartirishga imkoniyat beradi;
● yuqori samaradorli va qulay zamonaviy texnologiyalarni joriy etish, murakkab mehnatni oddiy mehnatga 

almashtirishga, ishchilarni malakasini oshishiga, jonli mehnat sarfini kamayishini va sanoat xarajatlarini 
pasayishiga olib keladi;

● mehnatning chuqur tabaqalanishi kasbiy mahorat va malakani oshirish maqsadida mehnat faolligini 
oshirish uchun rag‘bat vazifasini bajaradi;

● ishlab chiqarishga xizmat ko‘rsatish sifati va samaradorligi sanoat korxonasini raqobatbardoshlik qobili-
yatini oshiradi.

5. Barcha omillar ichida sanoat korxonasi personalidan foydalanish samaradorligiga sezilarli ta’sir ko‘rsat-
uvchi, o‘z tabiatiga ko‘ra murakkab va shaklan sezilarli omillardan biri ishchi kuchi sifati hisoblanadi.

6. Personalni boshqarishni optimallashtirishda sanoat korxonasi faoliyati samaradorligini ta’minlovchi 
boshqarish tizimini shakllantirish tushuniladi.

Sanoat korxonalarida personalni boshqarish tizimining asosiy vazifalarga mos holda, sanoat korxonalari 
personali mehnatini tashkil etishni optimallashtirish maqsadiga erishishning usul va vositalarini uch bloki shak-
llanadi.

1-blok. Sanoat korxonasida mehnat resurslarini shakllantirish quyidagilar orqali erishiladi:
● mehnat resurslarini rivojlantirishda mavjud mehnat resurslarini, iste’molni va istiqbolda ehtiyojini qondi-

rish dasturini ishlab chiqish kabilarni inobatga olish lozim;
● suhbat, sinov, test o‘tkazish asosida ishchi kuchini yollash, bunday holda ko‘proq qobiliyatli, malakali 

mutaxassislar tanlanadi;
● intensiv va samarali mehnatni rag‘batlantiruvchi ish haqi va qo‘shimcha imtiyozlarni belgilash;
2-blok. Mehnat resurslarini rivojlantirish quyidagilar asosida amalga oshiriladi:
● kasbga yo‘naltirish va jamoada ijtimoiy jihatdan moslashish. Bunda ishlovchi korxona tartibiga, 

an’analariga tez moslashadi;
● ishlovchilarni mansabini oshirish, boshqa ish o‘rinlariga o‘tkazish yoki mehnat shartnomasini bekor 

qilish haqida ma’muriy qarorlarni qabul qilish uchun ularni faoliyatini baholash;
● korxona boshqaruv tizimini takomillashtirish maqsadida rahbar- kadrlarni tayyorlash;

3-blok. Mehnat hayoti sifatini oshirish quyidagilar asosida ta’minlanadi:
● mehnat majburiyatini kengaytirish va mehnat mazmunini boyitish yo‘nalishlarida mehnatni tashkil 

etishni takomillashtirish;
● mehnat sharoitini takomillashtirish.
Hozirgi davr iqtisodiyoti sharoitida sanoat korxonalarida mehnat resurslaridan samarali foydalanish faqat 

personalni boshqrishning barcha vazifalarini kompleks holda echish orqali taminlanadi. Bu vazifalar quyidagi-
lardan iborat: ishchilarni yollash va tayinlash, o‘qitish va xizmat vazifalarini oshirish, kadrlar rotatsiyasi, mehnat 
motivatsiyasini boshqarish, mehnat sharoitini tashkil etish, mavjud nizolar holatini boshqarish, mehnat bo‘yicha 
bahslarni echish kabilarni o‘z ichiga oladi.

X U L O S A 
Bizning fikrimizcha, yirik sanoat korxonalarida personalni boshqarishni optimallashtirsh tizimini amalga 

oshirish uchun kadrlar xizmati majburiyati, huquqi hamda vazifalarini kengaytirish lozim. Buni amalga oshirish 
quyidagi yo‘nalishlarda amalga oshiriladi:

● barcha mutaxassisliklar bo‘yicha mansub yo‘riqnomalarni ishlab chiqish uchun mehnat mazmuni tah-
lilini amalga oshirish;

● o‘zgaruvchan ijtimoiy-iqtisodiy sharoitni hisobga olgan holda, mehnat resurslariga ehtiyojini rejalashti-
rish (mehnat bozori konyunkturasi, korxona faoliyati natijalari, korxonani rivojlantirish rejalari va bosh-
qalar).

● korxona talablariga ishlovchilarni moslashish rolini oshirish, bu maqsadda kadrlar malakasini oshirish 
va tayyorlash tizimini rivojlantirish;

● kadrlar xizmatida yangi vazifalar, ya’ni xodimlar xizmati mansabini oshirishni rejalashtirish, ishlovchi 
kar’erasini boshqarish bo‘yicha dasturlar ishlab chiqish kabi vazifalarni kiritish;

● personalni boshqarish xizmati majburiyatiga shakllangan ish haqi darajasi, mehnat bozoridagi sharoit, 
sanoat korxonasi foydaliligi (rentabelligi) tahlil asosida korxonada rag‘batlantirish tizimini ishlab chiq-
ishni kiritish maqsadga muvofiq;

● korxonani qayta shakllanishi, molyaviy holati va boshqalarga bog‘liq holda ishlovchilarni ishdan 
bo‘shatish dasturini ishlab chiqish va amalga oshirish;

● mehnat resurslaridan foydalanish sohasida muammolarni aniqlash maqsadida (so‘rovnoma, anketa 
tarqatish va boshqalar asosida) analitik ishlarni olib borish va bu muammolarga rahbarlarning diqqatini 
jalb etish;

● ishlovchilarni mehnat salohiyatidan samarali foydalanish ko‘nikmalarini rivojlantirish bo‘yicha rah-
bar-mutaxassislar bilan o‘qitish, o‘rgatish ishlarini olib borish.

Ishlovchilar soni o‘rtacha bo‘lgan sanoat korxonalari uchun personal boshqaruvchisi lavozimini joriy etish 
maqsadga muofiq, ularning majburiyatiga personalni boshqarishni optimallashtirish masalalari kiradi. Kichik 
sanoat korxonalarida personalni boshqarish korxona rahbari tomonidan amalga oshiriladi. Personalni boshqr-
ishni barcha darajalarida sanoat korxonasi mehnat resurslaridan samarali foydalanishni oshirishni ta’minlash 
uchun boshqarish sohasida maxsus tayyorgarlik zarur. 

